
678 ആമത രാജശ്രീ വടക്കെ പ്പകുതിയിൽ തലച്ചെരി തുക്കിടി മജിസ്രാദ കൃസ്തപ്രർ
 പീലിസായ്പി അവർകൾ ദൊറൊഗ കുഞ്ഞിപ്പക്കിക്ക എഴുതിയ കല്പനക്കത്ത. എന്നാൽ
 ശെഖമ്മത എന്ന പറയുന്നവൻ ബെരജി പാർശ്ശിന്റെ വിട്ടിൽ കടന്ന 60 ഉറുപ്പ്യ ഒരു
 പെട്ടിയിൽ പുട്ടിവെച്ചിരുന്നത കട്ടുകൊണ്ടുപൊയതുകൊണ്ട അവനെ വിസ്തരി
പ്പാൻന്തക്കവണ്ണം ഇപ്പൊൾ അയക്കയും ചെയ്തു. ശെഷം താൻ വിളിക്കുംന്ന സമയത്ത
 തന്റെ കച്ചെരിയിൽ വരെണ്ടതിന്ന സാക്ഷിക്കാരൻ തെയ്യ്യാറായിരിക്കുംന്നു. സാക്ഷി
ക്കാരന്റെ പെര മാൽജി പാർശ്ശി ആകുന്നു. എന്നാൽ കൊല്ലം 973 ആമത കന്നിമാസം
 7നു ഇങ്കിരെശകൊല്ലം 1797ആമത സപ്തെമ്പ്രമാസം 20നു തലച്ചെരിനിന്നും എഴുതിയത.

679 ആമത രാജശ്രീ വടക്കെപ്പക്കുതിയിൽ മജിശ്രാദ കൃസ്തപ്രർ പിലി സായ്പി
 അവർകൾ ദൊറൊഗ വയ്യ്യപ്പുറത്ത കുഞ്ഞിപ്പക്കിക്ക എഴുതിയ കല്പനക്കത്ത. എന്നാൽ
 പൊക്ക എന്നു പറയുംന്ന ആശാരിന്റെ പൊരയിൽ കൂടൊളിയിരിക്കും ബാളപ്പട്ടനു
 മമ്മിയും കുഞ്ഞൊലനും ആനക്കുനി അമ്മതും എന്നപറയുന്ന മാപ്പിളമാര പൊളിച്ച
 അകത്ത കടന്ന ആ പൊരയിൽനിന്ന ഇതിൽ താഴെ എഴുതിയ വിവരങ്ങൾ. മൊഷ്ഠിച്ച
 കൊണ്ടുപൊയ കുറ്റത്തിന്ന അവരെ ഒക്കയും വിസ്മരിപ്പാൻന്തക്കവണ്ണം തനിക്ക
 കൊടുത്തയച്ചിരിക്കുംന്നു. പിച്ചളപാത്രം വലിയതും ചെറിയതും കൂടി എണ്ണം 8. കത്തി 1,
 അരിചാക്ക 1, പൊൻമ്മൊതിരം 2, പൊനമ്മണിയ വെള്ളി മൊതിരം 8, പൊൻന്താലി ഒന്ന.
 ഈ മൊഷ്ഠിച്ച കൊണ്ടുപൊയ വിവരങ്ങൾ സാക്ഷിക്കാരെ വിളിച്ചാൽ ഉടനെ വരികയും
 ചെയ്യ്യും. സാക്ഷിക്കാരെ പെര അമ്പുക്കുട്ടി ഒന്ന, നാറാണൻ ഒന്ന, കൊറുമ്പി മാപ്പിളച്ചി
 ഒന്ന, പൊക്ക1. എന്നാൽ കൊല്ലം 973 ആമത കന്നിമാസം 11 നു ഇങ്കിരെശ കൊല്ലം 1797
 ആമത സപ്തെമ്പ്രമാസം 24 നു തലച്ചെരി നിന്ന എഴുതിയത.

680 ആമത രാജശ്രീ വടക്കെപ്പകുതിയിൽ തലച്ചെരി തുക്കിടിയിൽ മജിസ്ത്രാദ കൃസ്തപ്രർ
 പീലിസായ്പി അവർകൾ ദൊറൊഗ വൈയ്യ്യപ്പുറത്തെ കുഞ്ഞിപ്പക്കിക്ക എഴുതിയ
 കല്പനക്കത്ത. എന്നാൽ കടുത്തനാട്ടിൽ കുരിച്ചെരിയിൽ കടുത്തനാട്ട രാജാവ അവർ
കൾ ഇരിപ്പാൻ സമ്മദിച്ച ഗിരിസ്താൻമാരുടെ വിട്ടിൽ മമ്മിമാപ്പിളയെന്ന പറയുന്നവൻ
 മറ്റ മുപ്പതും നാല്പതും മാപ്പിളമാരൊടകൂടി അകത്തകടന്ന അവിടെ ഉള്ള മൊതല
 ഒക്കയും മൊഷ്ഠിച്ച കൊണ്ടുപൊകകൊണ്ട അവനെ വിസ്തരിപ്പാൻ തനിക്ക
 കൊടുത്തയച്ചിരിക്കുംന്നു. സാക്ഷിക്കാരെ വിളിച്ചാൽ ഉടനെ വരികയും ചെയ്യ്യും.
 സാക്ഷിക്കാരെ പെര ജൊൻ രൊദ്രിഗസ്സ 1, അന്തൊൻ രൊദ്രിഗസ്സ 1, അന്തൊൻ
 നിയൊഗിൻ വരനാന്തിസ്സ 1, മനൊവൽ ശമ്പുസ്സ 1. എന്നാൽ കൊല്ലം 973 ആമത
 കന്നിമാസം 11നു ഇങ്കിരെശകൊല്ലം 1797 ആമത സപ്തെപ്രർ മാസം 24 നു എഴുതിയത.

681 ആമത രാജശ്രീ ചെറക്കൽ രെവിവർമ്മരാജാവ അവർകൾക്ക വടക്കെ അധികാരി
 തലച്ചെരി തുക്കിടി സുപ്രർഡെണ്ടൻ കൃസ്തപ്രർ പീലിസായ്പി അവർകൾ സല്ലാം.
 എന്നാൽ മുന്നാം ഗെഡുവിൽനിപ്പുള്ള പണം ബൊധിപ്പിക്കാതെ 29,613 1/2 ഉറുപ്പ്യയും 24
 റെസും ബൊധിപ്പിച്ചിട്ട അത്രെ തങ്ങളെ കാർയ്യ്യക്കാരൻ ഇവിടുന്ന പൊകയും ചെയ്തു.

